Татар теле һәм әдәбияты дәресләрендә отышлы белем бирү технологияләре кулланып, укучыларда коммуникатив компетенция формалаштыру
Адәм баласы үзен-үзе тәрбияләргә һәм камилләштерергә тиеш, буй җиткән hәp кеше үзен-үзе тәрбияли ала.
Р.Фәхретдин
Җәмгыятьнең социаль – икътисади һәм рухи өлкәләрендә барган глобаль  үзгәрешләр мәгариф эчтәлегенә дә яңа төсмерләр кертә, яңа таләпләр куя, аның үсешенә яңа юнәлешләр билгели.  Заман безнең алга белем алырга, эшләргә һәм эшләп табарга, яшәргә, күмәк тормыш итәргә өйрәтү бурычларын куя. Бу исә заман мәктәбе укучыларга билгеле бер дәрәҗәдә белем бирү белән генә чикләнмичә, аларны мәстәкыйль рәвештә даими белем тупларга, һәрьяклап үсешкә ирешергә, үз-үзе белән идарә итә белергә, җәмгыятьтәге мөһим процесслар турында хәбәрдар булырга өйрәтергә тиеш дигән сүз.

Гомуми белем бирүнең икенче буын федераль дәүләт стандарты проектында әйтелгәнчә, мәктәп эшчәнлегенең төп максаты – белем алу күнекмәләре формалаштыру, ягъни субъектның үз-үзен камилләштерүгә аңлы рәвештә, яңадан- яңа социаль  тәҗрибәләр туплау аша барырга сәләтле итү.

Без барлык балаларны да яңа информацион технологияләрдән баш тарттыра алмыйбыз. Бу котылгысыз. 

Федераль стандарт таләпләрен гамәлгә ашыру дәреснең сыйфатына бәйле. Дәреснең нәтиҗәлелеге, сыйфаты турында сөйләгәндә бүгенге көндә еш кына компетентлылык күздә тотыла.

Нәрсә соң ул компетентлылык? Аның компонентлары түбәндәгеләр: 

-  белем бирү;

-  белемнең кыйммәте;

-  белемне куллануга омтылыш һәм аны уңышлы куллану тәҗрибәсе;

Димәк, компетентлылык ул - компетенцияле кеше. Компетенция - нинди дә булса өлкәдә осталык. Укучыда 5 төп компетенцияне булдыру – яңа федераль стандартларның таләпләренә керә. Алар: социаль, коммуникатив, информацион, проблемалы, үзлегеңнән белемле булу.

1. Информацион компетенция – алган мәгълүматны системага салу, тәнкыйть күзлегеннән чыгып карау, анализлау, белемнәрне үз эшчәнлегеңдә куллану.

2. Социаль компетенция – баланың  үз дәүләтенең гражданины итеп сизүе, үз иленең патриоты булуы, шушы кыйммәтләрне үзеңдә булдырырга омтылуы.

3. Үзлегеңнән белемле булу компетенциясе – укучыларның үз белемгә омтылулары, шәхсән, профессиональ үсешкә тартылулары, шуңа өзлексез әзерләнү, омтылыш һәм төрле кризислардан уңышлы чыга белү.

4. Проблемалы компетенция – мөстәкыйль проблеманы, максатларны куя белү, максатларны бурычларга бүлә белү, бурычларны чишү чараларын таба белү, проблеманың дөрес чишелешен бәяли белү.

5. Коммуникатив компетенция – күнекмәләрне булдырудан гыйбарәт. Яшь үзенчәлекләрен, укучының тоткан статусын, әңгәмәдәшнең үзенчәлеген исәпкә алып  иптәшлеге, танышлыгы ягыннан төрле әңгәмәдәш белән контактка керә белү. Аралашуның кагыйдәләрен  һәм нормаларын бозмыйча, невербаль (кул хәрәкәтләре, мимика)  чаралар кулланып, монологик һәм диалогик формаларда аралаша белү.

Бу урында  өстәп тагын шуны әйтергә кирәк, әңгәмәдәшеңне сабырлык белән тыңлый белү, үз фикереңне әдәпле рәвештә җиткерә белү, аргументлаштыра белү, үз фикереңдә тора белү, аралашуның уңышлылыгына бәя бирүдән гыйбарәт. 
Сөйләм культурасы – кешедәге гомуми культураның бер өлеше. Кызганычка каршы, иң аксаган өлеше. Моның сәбәпләре күп: 

1. Мәгълүматның күплеге. Еш кына телевизор экраннарыннан, радиодан хаталы, коры сөйләм ишетергә туры килә.  Шунлыктан, дөрес, камил сөйләм юкка чыгып барганда, бу тема аеруча актуаль.

2. Баланың аз укуы. Бүгенге заман баласы күбрәк үз вакытын телевизор алдында, интернет челтәрендә, планшет тотып үткәрергә ярата. Ә бу исә үз чиратында танып – белү активлыгын сүндерә, алга таба омтылу эшчәнлеген куып чыгара.

3. Бала үз иптәшләре белән аз аралаша. Укучыларның күзгә – күз аралашуының бик түбән дәрәҗәдә  булуы. Алар буш вакытлары булды исә,  кулларына кәрәзле телефон алып, бөтен игътибарын шунда юнәлтә, шулай ук смс, интернетта утыру да аралашуны нык киметә.

Шуңа күрә, укучыларның әдәби тел культурасын гамәли үзләштерүләренә ирешү мәктәптә татар теле укытуның бүген иң мөһим бурычларыннан берсе булып тора. Татар теле укытучысы укучыга әдәби тел нормаларын өйрәтеп, аны гамәлдә  дөрес файдалана белү мәгълүмати чараларны дөрес куллана белү күнекмәләрен бирүгә аеруча игътибар итәргә тиеш. Шул вакытта гына укучының гомуми культурасы үсә һәм ул барлык яктан да грамоталы була.

Минем методик темам түбәндәгечә: “Татар теле һәм әдәбияты дәресләрендә отышлы белем бирү технологияләрен кулланып, укучыларда коммуникатив компетенция формалаштыру».
Балада коммуникатив  компетенция яки дөрес сөйләшергә өйрәтү - бик дәвамлы эш: һәр дәрестә, тәнәфестә,   өйдә, төрле сыйныфтан тыш чараларда,  кыскасы һәрвакыт бара торган эш.

Татар теле дәресләрендә төп максатыбыз - укучыларны мөстәкыйль рәвештә ижади фикер йөртергә  һәм нәтиҗә ясарга өйрәтү, образлы,логик яктан эзлекле һәм төгәл сөйләүгә әзерләү.

Гомумән, сөйләм культурасын формалаштыру үз эченә түбәндәгеләрне ала:

· татар әдәби теленең фонетик закончалыклары нигезендә орфоэпик нормаларны үзләштерү;

· укучыларның сүз байлыгын сыйныфтан-сыйныфка киңәйтү, алардан тиешенчә файдалану осталыгы һәм күнекмәләрен камилләштерү бару;

· телнең грамматик тезелешеннән, бигрәк тә синтаксистан иркен файдаланып,төрле-төрле синтаксик төзелмәләрне куллану;

· укучылар сөйләменең интонацион яктан дөрес формалашуына,эмоциональ бизәкләргә мөмкин кадәр бай булуына ирешу;

· укучылар сөйләмендә әдәбият дәресендә өйрәнелгән сүрәтләү чараларын активлаштыру.

Тел байлыгы җитмәү аркасында, укучылар башка фәннәрдән дә эзлекле итеп сөйләп бирә алмыйлар. Шунлыктан, тел курсының бөтен тармакларыннан үткәрелгән барлык дәресләрдә дә укучыларга сөйләү һәм язу күнекмэәләре бирү эшенә зур урын бирергә кирәк. Сөйләм культурасын формалаштыру дәресләрендә төрле күләмдә һәм төрле алымнар куллану яхшы куренеш. Шулай эшләгәндә генә укучыларда тел культурасын тәрбияләп була, чөнки укучылар мәктәптән дөрес сөйләргә өйрәнеп,оста сөйләшерлек дәрәҗәдә эзерләнеп чыгарга тиешләр.Татар теле укытучысының һәр дәресе шушы максатны тормышка ашыру юнәлешендэ булырга тиеш дип саныйм.

Хэзерге программаларда, методика китапларында һәм мәкаләләрдә татар теле һәм уку дәресләрендә сөйләм үстерү сүзләрне әдәби дөрес әйтү өстендә, сүз, җөмлә, сөйләм культурасын формалаштыру өстендә эшләү дип, киң мәгънәдә аңлатыла. Сөйләм үстерү логик фикерләү сәләтен үстерү белән дә тыгыз бәйләнә.

Грамматик, пунктуацион һәм орфографик яктан дөрес булган, тирән эчтәлекле итеп логик дөрес төзелгән сөйләм генә камилләшкән сөйләм булып санала.Фикерләү сәләте һәм сөйләм осталыгы үсү уку, грамматика һәм дөрес язу дәресләре белән табигый үрелеп бара.

Татар теле дәресләрендә сөйләм культурасын формалаштыру өчен,  дәреслекләрдә бирелгэн төрле күнегүләр, мөстәкыйль эшләр үткәрү өстенә тагын түбәндәге эшләрне дә тәкъдим итәбез:

1) картина яки төрле фильмнар, презентацияләр күрсәтеп, шуларның эчтәлеген сөйләтү һәм соңыннан инша яздыру, яисә изложение өчен алынган текстны аудиоязмадан тыңлап, аның эчтәлеген сөйләтү, соныннан аны яздыру. Бу алым укучыларны ижади эшкә   өйрәтә.

2) чыгыш ясарга өйрәтү. Моның  өчен укучылар чыгышның планын төзиләр, аннары аны язалар, презентация ясыйлар. Язган текстны укучы элек үзалдына сөйләп карый, соңыннан аны кычкырып сөйли. Болай эшләгәндә, ул үзенең тавышын, интонациясен ишетә, ялгышларын сизә һәм аны төзәтә ала. Мәктәптә һәм мәктәптән тыш урыннарда чыгышлар ясау шулай ук укучылардан ижадилык һәм мөстәкыйльлек таләп итә. Шуңа күрә аларны төрле темаларга (әдәби, әхлак, дуслык) рефератлар язарга һәм соңрак халык арасында чыгыш ясарга өйрәтәбез. Доклад һәм чыгышларның тексты һәрвакытта да гаять әһәмиятле. 

3) сыйныфтагы иптәшләренең чыгышларына яки жавапларына бәя бирү яисә рецензия ясау, аның кимчелекле һәм уңышлы якларын күрсәтү. Бу алым укучыларны игътибарлы булырга, сөйләүчене тыңларга, аны әңгәмәдә катнашырга өйрәтә. Шул рәвешле аларның сөйләм телен, орфоэпик грамоталыкларын үстерергә ярдәм итә, укучы үзенең сөйләмен әдәби тел нормаларына туры китереп төзергә тырыша. Сөйләмнең әдәби тел нормаларына нигезләнгән булуы, аны тиз һәм дөрес аңларга ярдәм итә,  аның матурлыгын, аһәнлеген арттыра.

Укучыларны дөрес сөйләшергә өйрәткәндә,тел байлыгын үстерү буенча татар теле дәресләрендә фонетика белән бәйләнешле эшләр үткәрү мөһим.

Дөрес сөйләүгә өйрәтү максаты белән үткәрелгән аерым дәресләрдә диктор сөйләмендәбирелгэн текстны магнитафон язмасында кат-кат тыңлатырга мөмкин.

Дәрестән тыш эшләр белән бәйләнешле рәвештә, телгә багышланган стена газеталары чыгарабыз. Анда төрле мәкаләләр, шигырьләр, уеннар, башваткычлар урнаштырырга тырышабыз.

Сөйләм культурасын формалаштыруньщ бер тере буларак, изложение- укучыларны язарга өйрәтүдә киң кулланыла торган алым.Ул укыганны язма рәвештә бирүне күздә тота, тексттагы төп фикерне бозмыйча, бәйләнешле һәм эзлекле итеп бирергә өйрәтә. Аның укучыларга тәрбия бирү ягыннан да әһәмияте зур. Шунлыктан, изложенияләр өчен текст сайлаганда,күренекле шәхесләрнең тормышы, дуслык һәм хезмәттәшлекне чагылдырган, явызлыкка, начарлыкка, битарафлыкка карата нәфрәт тойгылары уятырлык булганнарын сайлау әһәмиятле.

Бәйләнешле сөйләмнең икенче төре - сочинение яздыру. Монда укучының эчке дөньясы чагыла, аның үсеше, дөньяга карашы, тормышка мөнәсәбәте күренә. Ул укучының материалны үзләштерү дәрәҗәсен билгеләргә дә, үз фикерләрен бәян иткәндә тел чараларыннан файдалана белүен ачыкларга да ярдәм итә.

Укытучы үз эшенә якын килеп, төрле эш алымнарын кулланса, шулай ук аларны үзгәртә һәм тулыландыра белсә, үкытуда үзе көткән нәтиҗәләргә ирешә алыр. Моның өчен һәрбер дәресне ижади , эзлекле итеп оештыра белү әһәмиятле.

Хәзер кешенең рухи дөньясы, фикерли белүе беренче планга чыгып бара.Шуңа күрә үз фикеренне эзлекле, дәлилләп һәм сурәтләп әйтә белү һәркемгә зарур. Кеше үзенең эше турында рухланып сөйләсә, тыңлаучыларда кызыксыну тудыра алачак. Фикереңне дәлилләп бәхәстә катнаша алу югары культуралы кеше өчен төп сыйфатның берсе, чөнки без фикерләр төрлелегеннән файдалану заманында яшибез.

Туган телебезнен тарихы, аның язмышы, киләчәге турында борчылып сөйләгәндә, мәктәптә аны тиешенчә үзләштерү  -  изге бурыч һәм шуның белән бергә бик катлаулы процесс та.

Белем бирүнең сыйфаты илнең икътисадый үсешен, кешеләрнең тормыш дәрәҗәсен, социаль казанышларын билгели. Укыту процессы укытучы белән укучының мәгълүмат алмашуы ул.  Ләкин фән-техника үскән чорда информация бик күп һәм ул көннән - көн зур тизлек белән арта, шуңа күрә мәктәпләрнең төп бурычы укучыларны кирәкле мәгълүматны эзләп табарга өйрәтүдән гыйбарәт. Хәзерге чорда укытуның яңа моделенә күчү көнүзәк проблемага әйләнде.Ул түбәндәгеләргә нигезләнә:

-укыту технологиясенең үзәгендә укучы тора;

-уку эшчәнлегенең нигезен педагог һәм укучының хезмәттәшлеге тәшкил итә;

-белем алуда балалар үзләре актив катнаша;

-укыту процессы укучыларның ижади сәләтен үстерүгә юнәлдерелә.

Уку-укыту процессында яңа технологияләр куллану - заман таләбе. Буген укытучыдан бик күп нәрсә таләп ителә: балаларны яратудан тыш  аларның фикерләү сәләтен үстеру, рухи һәм физик үсешен тәэмин итү, үз фәнеңне бик яхшы белү, уку-танып белү эшчәнлеген оештыру. Ә моның өчен мөгалимнән үз шәхесенә тәнкыйть күзлегеннән карау, яңалыкка омтылу, заман сулышын тоеп, белемне өзлексез камилләштерү, укыту-тәрбия процессына иҗади якын килеп эшләү сорала. Менә шушы методика кысаларында балаларда кызыксыну бер дә бетмәслек итеп эшләр өчен миңа яңа укыту технологияләре ярдәмгә килде.
Укыту һәм тәрбия эшендә югары сыйфатка ирешу максатыннан түбәндәге технологияләрне кулланам:

Иҗади үсеш технологиясе

Тел һәм әдәбият дәресләрендә иң күп кулланган технология - иҗади үсеш технологиясе. Шулай да А.Г.Яхинның фәнни-методологик нигезгә корылган яңа концепциясе, шул концепция нигезендә төзелгән дәреслекләр белән эшләү укучыларның иҗади фикерләвен үстерергә омтылыш тудыра. Әлеге авторлыкта чыккан дәреслекләр белән өч ел эшләү дәверендә шуны әйтә алам: укучының да, укытучының да ижади активлыгы һәм мөстәкыйльлеге арта, фикерләү һәм танып белү сәләте үсә. Беренчедән, укучыга анализлау өчен әдәби әсәрнең укылган булуы шарт, икенчедән, эчтәлек белми торып, заман белән бәйләнешне табып булмый. Укучыга әсәрнең фикере әзер килеш, мәжбүри рәвештә тәкьдим ителми, турыдан-туры үгет-нәсихәткә әйләндерелми. Язма эшләрнең эчтәлеге дә, формасы да үзгә, мөстәкыйль, иҗади эшләр сыйныфтан сыйныфка катлаулана, тирән фикерләр таләп итә. Нәкъ менә әдәбият дәресләрендә иҗади үсеш технологиясен отышлы куллану укучыларның креативлыгын ача: язучыларның иҗат лабораториясе серләрен төшендерә, дәресләрне кызыклы итә. Проектлар яклау, китап уку конференцияләре уздыру укучыларны мөстәкыйльлеккә юнәлтә, үзләренең холыкларына бәя бирергә, үз-үзләрен тәрбияләргә юл ача.
Мәгьлүмати-компьютер технологиясе
Заман таләбе буенча татар теле һәм әдәбияты дәресләрендә мәгълүмати-компьютер технологиясен куллануга аерым өстенлек бирәм. Беренчедән, бу технологиянең төп чарасы булган компьютер, проектор сыйныф тактасын да, тарату материалын да, дәреслекләрнә дә алыштыра ала. Ул бөтендөнья пәрәвез челтәре - интернет аша кирәкле мәгълүматны табарга, аралашырга, бәя бирергә өйрәтә һәм иң мөһиме — аны куллану дәреснең нәтиҗәлелеген арттыруга ярдәм итә.

Татар телен укытуны мәгълүматлаштыру иң элек, гимназиянең материаль- техник базасы, укытучының компетентлыгы белән бәйле. Мин исә, дәресләремне интернетка чыгу мемкинлеге булган ноутбоклы, компьютерлы, видеопроектор, мультивизор, DVD һәм башка техник чаралар белән җиһазландырган кабинетта уздырам. ПКны белүем дәрес һәм дәрестән тыш чараларымны нәтиҗәле итеп уздырырга ярдәм итә. Әлеге технология кулланганда балалар белән индивидуаль эшнең күләме арта, ә төркем белән эшләгәндә практик өлеше нәтиҗәле була.

Мәгълүмати-компьютер технологиясе Проект технологиясе белән тыгыз бәйләнгән. 2010 уку елыннан башлап даими рәвештә проектларыбызны интернет челтәре аша тәҗрибә уртаклашу максаты белән төрле сайтларга урнаштырабыз. Кайбер әсәрләргә презентация, бәяләү тестлары, язучылар иҗаты  буенча мәгълүматлар, методик һәм дидактик кулланмалар, фотоматериаллар тәкъдим ителде.
Безнең гимназиядә проект технологияләрен куллану актив үскән. 

Предметара бәйләнеш проект эшчәнлегендә ачык чагылыш таба. Бу очракта берничә дидактик мәсьәлә чишелә ала: бу информацион система эшен ныгыта, укучыга үзен кызыксындырган уку материалын табарга ярдәм итә. Укучының проект эшчәнлегендә кызыксынуы арта, үзе проблеманы таба, аны чишәргә тырыша. 

Укыту һәм тәрбия процессында проект технологиясен файдалану югары нәтиҗәләр бирә: укучыларымның эшләре республика һәм шәһәр конференцияләрендә югары бәягә лаек булалар.  10 нчы сыйныф укучысы Шайхиев Ринафның, "Фәнис Яруллин шигъриятенең теле" темасына эшләнгән проекты К.Насыри исемендәге төбәкара яшүсмерләр фәнни конференциясендә 2нче урын яулады. 
Мәдәниятлар аралашуы технологиясе

Күптеллелек шартларында татар теле һәм әдәбияты дәресләрендә мәдәниятлар аралашуы технологиясен куллану да аерым игътибарга лаек. Теләсә кайсы милләт язмышы аның башка халыкларга булган мөнәсәбәтендә, карашында ачык чагыла. Укучыларда толерантлык сыйфатларын тәрбияләүнең иң матур үрнәге рус һәм татар әдәбиятын интеграцияләп укытканда күренә. Әдипләрнең тормыш һәм иҗат юлларын, әсәрләрен һәм анда күтәрелгән проблемаларны ике милләт әдәбиятын янәшә куеп анализлауны укучылар кызыксынып кабул итәләр. Бигрәк тә татар әдәбият дәресләрендә Г.Тукай белән А.С.Пушкинның, М.Ю.Лермонтов белән Дәрдемәнднең, Г.Ибраһимов белән Островскийның, Ф.Әмирхан белән И.С.Тургеневның кайбер әсәрләренә чагыштырма анализ ясыйм. Моннан кала, бер милли әдәбият кысаларында да ике дөнья, ике мәдәният тормышын, аның асылын ачып бирергә мөмкин. Рус һәм татар халкының фольклоры - авыз иҗаты мисалында да кешелекнең дөньяны күзаллавы, танып белүе, мәдәни һәм кешелеклелек кыйммәтләрен таптыру билингваль, толерантлы шәхес формалаштыруга этәргеч бирә. Әдәбият иң элек Кеше тәрбияли. Әлеге технологияне куллануымның төп миссиясе – мәдәниятле, гомумкешелек һәм гомуммәдәният кыйммәтләрен үзләштергән, милләт язмышында үз урынын тапкан, файдалы шәхес тәрбияләү.

Шәхси якын  килү технологиясе 
Заманча технологияләрне, рациональ метод һәм алымнарны комплекслы куллану укыту процессының нәтиҗәлелеген күтәрә. Әмма боларны гына белу укытучы эшен жайга салмый. Иң мөһиме - укучыны "өйрәнеп" укырга өйрәтү. Эшемнен. асылы ике аспекттан гыйбарәт:

1) Фән буенча укучыларның уку мөмкинлекләрен ачыклау
2) Индивидуаль мөмкинлекләрен исәптә тотып, эш алып бару. 

Укытучы буларак, һәр укучыны аерым өйрәнеп, бөтен сыйныф белән эшләүгә якын килергә тырышам. Куйган максатка барганда укучылар белән эш төрле формада булырга мөмкин. Аерым эшләүнең максаты укуда артта калучы укучыларга ярдәм итү генә түгел, бәлки барлык  укучының да сәләтен үстерүгә hәpьяклап  ярдәм итүдән гыйбарәт. Балаларның белем дәрәҗәләренә карап, биремнәрне төрләндерүнең дә әһәмиятен зур дип уйлыйм. Көчлерәк укучы язучы иҗаты буенча компьютер презентациясе эшләсә, уртача укыганы биографик мәгълүмат туплый, йомшак укучы я шигырь ятлый, я эчтәлек сөйләргә әзерләнеп килә. Укучыларымны, шул исәптән белемнәрне авыррак үзләштерүчеләрне дә, дәрестән тыш эшләргә тарту, аларның омтылышларын һәм сәләтләрен үстерүгә, фәнне тирәнрәк үзләштерергә ярдәм итә.

Уен технологиясе

Уен технологиясен күбрәк V-VI сыйныфларда татар теле дәресләрендә кулланам. Бу бигрәк тә кабатлау-йомгаклау дәресләрендә грамматик күнегүләр эшләгәндә отышлы. Мәсәлән: "Сүз төркемнәре иленә сәяхәт", "Кайчан? Кем? Нәрсә эшләгән?", "Тамчы шоу", "Укытучы шоу" кебек телевизион уеннар укучыларның туган тел белән кызыксынуын көчәйтә, мөстәкыйльлеген, ихтыяр көчен, акыл эшчәнлеген, зирәклеген үстерә, аларны коллектив рухында тәрбияли, билгеле бер максат куеп эшләргә өйрәтә.

Уен технологиясен йомшак укучы балалар белән эшләгәндә дә кулланам, чөнки белемне уен элементлары белән бирү тиз үзләштерергә ярдәм итә.

Сәламәтлекне саклауга юнәлтелгән технология

Гимназиядә сәламәтлекне саклауга юнәлтелгән технологиядән башка бер генә дәрес тә үткәрелми, шул исәптән, татар теле дәресләрендә дә даими рәвештә ясала торган физик күнегүләр, эш төрләрен чиратлаштырып бирү, логик уеннар, төркемнәрдә эш, укучыларны парта артында дөрес утырту, кабинетны зәвык белән җиһазлау, тактага язу таләпләре үтәлә.

Сыйныф җитәкчесе буларак, тәрбия эшендә "Сәламәтлек" юнәлешенә аерым игьтибар бирәм. Ата-аналар белән берлектә уздыра торган "Әти-әни, мин - сәламәт гаилә" бәйгесе, ял көннәрендә сыйныф белән чаңгы, тимераякта шуу, гимназия һәм шәһәр күләмендәге ярышларда катнашу шуларның ачык мисалы. Сәламәт яшәү рәвешен пропагандалау максатыннан, 4 нче сыйныф укучысы Изосемова Александра "Казаным-башкалам" шигырен ижат итеп, XI шәһәр "Зилант" экология бәйгесендә катнашты һәм беренче урын яулады. 

Татар теле һәм әдәбияты дәресләрендә инновацион технологияләрне файдалану югары нәтиҗәләргә юнәлдерелгән укыту процессы и яңача кору, укучыларны актив эшчәнлеккә тарту, заман таләпләренә җавап бирерлек шәхес тәрбияләү өчен кирәк.
Заманча технологияләрне файдалангач, нәрсә үзгәрде? 
· Укучыларның танып-белү активлыгы артты. 

· Укытуның сыйфаты күтәрелде.

· Укучыларның да, укытучыларның да иҗади мөмкинлекләре кинәйде. 
Әлеге технологияләрне куллану минем эшемне системага салырга, югары        нәтиҗәләргә  ирешергә,  сөйләм теле үстерүгә бирә.
Гомумән, татар теле һәм әдәбияты укытуны камилләштерүнең чиге юк, фәкать эзләнергә, яңалыкка омтылырга, билгеләнгән максатка кыю барырга гына кирәк.

Татар теле укытучысы буларак, мөһим бурычларым бар: укучыларны мөстәкыйль рәвештә иҗади фикер йөртергә һәм нәтиҗә ясарга өйрәтү, образлы, логик яктан эзлекле һәм төгәл сөйләмгә әзерләү; укучыларның эзләнү, тикшеренү һәм иҗади фикерләү эшчәнлеген активлаштыру; гомумкешелек һәм гомуммәдәният кыйммәтләрен сеңдерү,күптеллелек шартларында толерантлы шәхес тәрбияләү.

Укучыларның татар теле һәм әдәбияте буенча өчьеллык нәтиҗәләре

	Уку елы
	Өлгереш
	Сыйфатлы өлгереш

	
	
	Т\т
	Т\ә

	2009-2010
	100 %
	61%
	63%

	2010-2011
	100 %
	69%
	70%

	2011-2012
	100 %
	71%
	75%

	Өчьеллык уртача күрсәткеч
	100 %
	67%
	69,3%


Дәрестән тыш эшчәнлекнең позитив нәтиҗәләре

Мәктәп эшчәнлеге тулысынча шәхескә, аны формалыштыруга юнәлтелгән. Шәхесне формалаштыру турыдан-туры укытучыга, аның педагогик һәм методик осталыгына бәйле. Укытучы эшчәнлегенең төп юнәлешләренең берсе – дәрестән тыш чараларда да укучыга шәхес итеп карау, аның сәләтен күрә белү, аны үстерүгә ярдәм итү, иҗади баскычка күтәрү. Укытучы дәрестән тыш эшләрдә үз укучысын күбрәк ача, аларның мөмкинлекләрен, сәләтләрен күрә. Шунлыктан игътибарны татар теле һәм әдәбияте дәресләренә генә түгел, ә дәрестән тыш эшләргә дә юнәлтәм. Ә аны түбәндәге принципларга таянып алып барам: 

· Укучыларны сәләтләре, омтылышлары ягыннан эшчәнлеккә тарту;

· Уку белән дәрестән тыш эшчәнлекнең бердәмлегенә ирешү;

· Дәрестән тыш чараларның кызыклы итү.

Дәрестән тыш эшләрне ике формада уздырам:

· Индивидуаль эш

· Төркем белән эш

Индивидуаль эшләр күбрәк сәләтле укучылар белән фәнни хезмәтләр, вакытлы татар матбугаты белән танышу, өйоәнү, мәктәп программасында булмаган матур әдәбият әсәрен анализлау, фәнни-эзләнү эшләре белән шөгыльләнүдә күренә. Укучыларым белән ел саен төрле фәнни-гамәли конференцияләрдә чыгышлар ясый, алдынгы урыннар яулый, хезмәтләре югары уку йортлары, галимнәре тарафыннан уңай бәяләмәләр алып, махсус кулланмаларда, брошюраларда басыла.

Төркем белән эш юнәлешен гимназиядә эшләп килүче ”Бәллүр каләм” әдәби иҗат түгәрәге мисалында күрергә мөмкин. Түгәрәкне төп максаты – укучыга үз фикерен ачык итеп язма әдәби телдә җиткерү, иҗат эшләре белән  шөгыльләнү – мәкальләр язарга өйрәнү, бәйгеләрдә катнашу. Туган телне сөюче һәркем биредә “чарлана”: матур итеп чыгышлар ясарга, шигырь-әкиятләр язарга, балалар матбугатында чыккан төрле иҗат бәйгеләрендә катнашырга тырышалар. Түгәрәккә йөрүчеләр белән берлектә, халкыбызның күренекле шәхесләре белән очрашулар оештырыла. Һәр ел саен язучылар: Ренат Харис, Рабит Батулла, Мәдина Маликова, Йолдыз Шәрапова кунакта булалар. 

Сыйныф җитәкчесе буларак эшчәнлекнең позитив нәтиҗәләре.
Гимназиябездә тәрбия эше кешелеклелек, шәхси якын килү принципларына нигезләнә. Максат итеп дус, тату, бердән коллектив туплау куелды. Беренче көннәрдән үк балалар һәм әти-әниләр белән уртак тел таптым. Бүгенге көндә укучыларым - минем уң кулым, ныклы таянычым. Тәрбия эшем түбәндәге юнәлешләргә таянып алып барыла. 


[image: image2]
Иң мөһим бурычларым: 

· Коллективны туплау һәм үстерү;

· Укучының мөмкинлекләрен ачу өчен уңай психологик һәм педагогик җирлек тудыру;

· Сыйныфның үзидарәсен булдыру;

· Укучылар арасында кешелекле һәм итагатьле мөнәсәбәт булдыру. 

[image: image3]
Үз эшчәнлегемнең мөһим юнәлеше итеп укучыларда хокук бозуларны кисәтү, пропагандалар һәм хокукый культура формалаштыруны саныйм, бүгенге көндә укучыларым арасында, тәртип бозып, хокук органарында исәптә торучылар юклыгына сөенәм.

	№
	Конкурсның исеме
	Дәрәҗә
	Ел
	Нәтиҗә

	1
	Каюм Насыйри исемендәге яшүсмерләрнең VIII нче фәнни-эзләнү укуларында лауреаты
	Төбәкара 
	2010
	3 урын, 

Грамота

	2
	“Кеше һәм табигать” конкурсы
	Россия күләмендә
	2010
	1 урын,

Сертификат

	3
	“Ватаным”  дип аталган укучыларның иҗади һәм тикшеренү проекты
	Гимназия
	2011
	1урын,

Грамота

	4
	“Кеше һәм табигать” конкурсы
	Россия күләмендә
	2011
	1 урын,

Диплом

	5
	“Зирәк тиен” тел белеме бәйгесе
	Төбәкара 
	2011
	Сертификат  


Үзеңнең педагогик тәҗрибәне гомумиләштерү һәм тарату.

	


1. “Икенче буын укыту стандартларын кулланышка кертү шартларында туган телләрне саклау һәм үстерү” шәһәр фәнни-гамәли конференциясендә катнашу.
2. Мәктәп системасында филология фәне укытучыларының квалификациясен күтәрү регионара семинар-практикум. “М.Мәһдиев иҗатында укытучы образы.” ачык дәрес.
3. “Татар һәм рус телләренең бәйләнеше ”  республиканың курс үтүче татар теле һәм әдәбияты укытучылары өчен оештырылган семинар.

4. Экологик-географик семинар “Экологик белем бирүнең дәвамчылыгы” югары уку йорты һәм гимназия укытучылары өчен төбәкара семинар.

Туган телебезнең киләчәге мөгаллимнәрнең шәхси җаваплыгыгына, аларның үз эшенә мөнәсәбәтенә бәйле. Минем өчен тәрбия эшендә осталыкка китерүче дүрт чыганак – бала шәхесенә шәфкатьле мөнәсәбәттә булу; педагогик эштә үзеңне гади, гадәти тота алу, әмма балаларны сөендерүче, кайгыртучы, алар күңелендә үз-үзләренә ышаныч, өмет чаткылары кабыза алучы, малайлар белән кызлар өчен кирәкле, якын кеше була белү. [image: image4.png]



Проект һәм эзләнү технологиясе





Мәдәниятлар аралашуы технологиясе





Шәхси якын килү технологиясе








Мәгълүмати-


компьютер технологиясе





Иҗади үсеш технологиясе





Сәламәтлекне саклауга юнәлтелгән технология





Уен һәм шоу технологиясе





Закирова Э.И. кулланган методика һәм технологияләр





Тәрбия эшчәнлегенең төп юнәлешләре





“Сәламәтлек” – сәламәтлекне аңлы рәвештә тәрбияләү





“Мин – гражданин” – хокук культурасы һәм гражданлык позициясен тәрбияләү





“Сәнгать кешесе” – дөнья мәдәниятен өйрәнү





“Гаилә” – гаиләгә карата күркәм мөнәсәбәт тәрбияләү








“Мирас” – мәдәният дәвамчыларын тәрбияләү





“Интеллект” – укучыларның сәнгать һәм интеллект буенча үсеше








Сыйныф җитәкчесе





Балалар оешмасы һәм гимназиянең “Гимназия тукталышы газетасы”





С.Садыкова, Р.Харис, В.Шульгин музейлары





Музыка мәктәбе филиалы





Өстәмә белем бирү (түгәрәкләр һәм секцияләр)








Гимназия китапханәсе











Ата-аналар коллективы





Үзидарә органнары (Попечительләр Советы)








Психологик хезмәт











Тәрбия объектлары








